
XALQ DEPUTATLARI TOSHKENT SHAHRI KENGASHINING
Q A R O R I

2024-yil 25-oktabr VI-109-184-14-0-K/24 Toshkent shahri

Xalq deputatlari Toshkent shahar Kengashining “Toshkent shahrida tashqi
reklama va axborot obyekti (konstruksiyasi)ni o‘rnatish hamda unda reklamani
joylashtirishga bo‘lgan huquq uchun yagona oylik yig‘im miqdori tasdiqlash va

tashqi reklama sohasini tartibga solish to‘g‘risida” 2024-yil 1-maydagi
VI-101-60-14-0-K/24-son qaroriga o‘zgartirish va qo‘shimchalar kiritish haqida

O‘zbekiston Respublikasi “Mahalliy davlat hokimiyati to‘g‘risida”gi Qonunining
6- va 24-moddalari, Vazirlar Mahkamasining “Tashqi reklama bozorini tartibga solish
to‘g‘risida” 2020-yil 20-fevraldagi 104-son hamda “Tashqi reklama va ijtimoiy
axborotning aylanish sohasidagi munosabatlarni tartibga solishni yanada
takomillashtirish chora-tadbirlari to‘g‘risida” 2023-yil 31-avgustdagi 428-son qarorlariga
asosan xalq deputatlari Toshkent shahar Kengashi

Q A R O R Q I L A D I:

1. Xalq deputatlari Toshkent shahar Kengashining “Toshkent shahrida tashqi
reklama va axborot obyekti (konstruksiyasi)ni o‘rnatish hamda unda reklamani
joylashtirishga bo‘lgan huquq uchun yagona oylik yig‘im miqdori tasdiqlash va tashqi
reklama sohasini tartibga solish to‘g‘risida” 2024-yil 1-maydagi VI-101-60-14-0-K/24-
son qaroriga 1-ilovaga muvofiq o‘zgartirish va qo‘shimchalar kiritilsin.

2. Tashqi reklama va axborot obyekt (konstruksiya)larini o‘rnatish va ulardan
foydalanishning texnik reglamenti 2-ilovaga hamda reklamadan xoli hududlar 3-ilovaga
muvofiq yangi tahrirda tasdiqlansin.

3. Quyidagilar:
Xalq deputatlari Toshkent shahar Kengashining 2024-yil 1-maydagi

VI-101-60-14-0-K/24-son qarori bilan tasdiqlangan Tashqi reklama va axborot obyekt
(konstruksiya)larini o‘rnatish va ulardan foydalanishning texnik reglamenti;

Xalq deputatlari Toshkent shahar Kengashining “Toshkent shahrida tashqi reklama
va axborot obyekti (konstruksiyasi)ni o‘rnatish hamda unda reklamani joylashtirishga
bo‘lgan huquq uchun yagona oylik yig‘im miqdori tasdiqlash va tashqi reklama sohasini
tartibga solish to‘g‘risida” 2024-yil 1-maydagi VI-101-60-14-0-K/24-son qarorining
4-ilovasi o‘z kuchini yo‘qotgan deb hisoblansin.



4. Toshkent shahar hokimligi Matbuot xizmatiga mazkur qaror rasmiy e’lon
qilinishi va www.toshkent.uz rasmiy veb-saytiga joylashtirilishini ta’minlash tavsiya
etilsin.

5. Belgilansinki:
ushbu qaror rasmiy e’lon qilingan kundan e’tiboran kuchga kiradi;
mazkur qaror bilan tasdiqlanayotgan Tashqi reklama va axborot obyekt

(konstruksiya)larini o‘rnatish va ulardan foydalanishning texnik reglamentidagi Toshkent
shahrida tashqi reklama joylashtirishga yo‘l qo‘yilmaydigan holatlar hamda Transport
vositalarida joylashtiriladigan tashqi reklama qismi uch oy o‘tgach amalga kiritiladi.

6. Mazkur qarorning ijrosini nazorat qilish xalq deputatlari Toshkent shahar
Kengashining Sanoat, transport, qurilish, kommunal soha va aholiga xizmat ko‘rsatish
masalalari bo‘yicha doimiy komissiya raisi O.Jiyanboyev va Toshkent shahar hokimining
o‘rinbosari A.Xen zimmasiga yuklansin.

Sessiya raisi MATIBAYEV
TASPOLAT

BALTABAYEVICH

Xalq deputatlari Toshkent shahar Kengashining 2024-yil 1-maydagi
VI-101-60-14-0-K/24-son qarori bilan tasdiqlangan Tashqi reklama va axborot
obyektlariga (konstruksiyalariga) qo‘yiladigan talablar va texnik reglamentga

kiritilayotgan o‘zgartirish va qo‘shimchalar

1. Xalq deputatlari Toshkent shahar Kengashining 2024-yil 1-maydagi VI-101-60-14-
0-K/24-son qarori 3-ilovasi bilan tasdiqlangan Tashqi reklama va axborot obyektlariga
(konstruksiyalariga) qo‘yiladigan talablarga quyidagi o‘zgartirish va qo‘shimchalar kiritilsin:

1) 2.12-bandi uchinchi xatboshisidan keyin quyidagi mazmundagi to‘rtinchi va
beshinchi xatboshilari bilan to‘ldirilsin:

“- havo orqali elektr kabeli bilan ulangan holda tashqi reklama va axborot obyekt
(konstruksiya)larini o‘rnatish;

- dekorativ me’morchilik elementlari (chizma, bezak, barelef, mozaika) ko‘rinishidagi
me’moriy va badiiy dizayniga ega bo‘lgan binolar va inshootlarning fasad (devor)lariga tashqi
reklama va axborot obyekt (konstruksiya)larini o‘rnatish;”;

2) 5.4-bandi quyidagi mazmundagi beshinchi va oltinchi xatboshilari bilan to‘ldirilsin:
“- uzunligi 100 metrdan 200 metrgacha bo‘lgan ko‘p kvartirali uylar tomiga ikkita tom

usti konstruksiyasini, 200 metr va undan ortiq bo‘lgan ko‘p kvartirali uylar tomiga uchta tom
usti konstruksiyasini o‘rnatishga ruxsat etiladi. Bunda, ushbu konstruksiyalarning oraliq
masofasi 40 metrdan kam bo‘lmasligi kerak;

- texnik xavfsizlik talablariga javob bergan holatlarda kvadratsimon yoki aylanma
shakldagi 8 va undan ortiq qavatdan iborat bo‘lgan binolarning tom qismiga perimetr bo‘ylab
tom usti reklama konstruksiyasini joylashtirishga ruxsat etiladi. Bunda, binoning eni (diametri)
30 metrdan oshmasligi kerak.”;

3) 10.3-bandidagi “turlar” so‘zi “to‘rlar” so‘zi bilan almashtirilsin;
4) Quyidagi mazmundagi 10.6-band bilan to‘ldirilsin:
“Qurilish ito‘siqlarida, festivallar va tadbir (ko‘rgazma)lar o‘tkaziladigan hududlarni

ajratuvchi to‘siqlarga faqat obyektning manfaatdor tomonlari haqidagi reklama joylashtirishga
ruxsat beriladi.”;

5) Quyidagi mazmundagi 13-bo‘lim bilan to‘ldirilsin:
“13. Umumiy foydalaniladigan shahar yerusti transporti bekatlaridagi tashqi reklama va
axborot obyekt (konstruksiya)lariga qo‘yiladigan talablar

13.1. Umumiy foydalaniladigan shahar yerusti transporti bekatlarining tarkibiy
elementlariga o‘rnatilgan kichik formatdagi reklama konstruksiyalari kiradi.

Reklama konstruksiyalari axborot maydonining bir tomonining o‘lchami 1,2x1,8 metrni
tashkil etuvchi bir yoki ikki tomonli konstruksiyadan iborat bo‘ladi.

13.2. Umumiy foydalanishdagi yerusti shahar transporti bekatlaridagi reklama
konstruksiyalarining poydevorlari balandligi trotuar qoplamasi sathidan oshmasligi kerak.
Umumiy foydalanishdagi yerusti shahar transporti bekatlaridagi reklama konstruksiyalarida
ichki yoritqichlar bo‘lishi, elektr tarmoqlaridan avariyaviy uzilish tizimi bilan jihozlanishi va
yong‘in xavfsizligi talablariga javob berishi kerak.



13.3. Umumiy foydalanishdagi yerusti shahar transporti bekatlarining boshqa
elementlariga (tom ustiga, orqa oynasiga, o‘rindiqlariga va boshqalar) reklama
joylashtirilganida, bundan bekatlar to‘liq brendlangan deb e’tirof etiladi, va ular uchun to‘lov
reklama maydonining sathidan kelib chiqqan holda har bir kv.metri uchun belgilanadi.

13.4. Umumiy foydalanishdagi yerusti shahar transporti bekatlarini bir joyda
yo‘lovchilarga qulaylik yaratish maqsadida mas’ul tashkilotlarning ruxsati bilan ikki va undan
ortiq bekatni o‘rnatilgan tartibda joylashtirishga ruxsat etiladi.”.

